
DISKUSSJONI DWAR IR-RAPPORT ANNWALI 2019 TAL-KUMMISSARJU GĦAS-SAĦĦA MENTALI

IĊ-CHAIRPERSON (Onor. Silvio Parnis): Illum għandna mistiedan lil Dr John Cachia, Kummissarju għas-Saħħa Mentali u lil Dr Miriam Camilleri, Konsulent fis-Saħħa Pubblika. Sinjuri nitlobkom sabiex tkunu konċiżi f’dak li tgħidu u ma jkunx hemm ripetizzjonijiet. 

DR JOHN CACHIA (Kummissarju għas-Saħħa Mentali): Sur President, nirringrazzjakom ta’ din l-opportunità, fejn għat-tmien sena se niddiskutu r-rapport annwali tal-Uffiċċju tal-Kummissarju għas-Saħħa Mentali. U qabel ma nibda bil-preżentazzjoni nixtieq nirringrazzja lilkom u lill-mijiet ta’ pazjenti, qraba u staff  li bis-saħħa tagħhom stajna nħejju dan ir-rapport li għandkom quddiemkom. Tajjeb ngħid li dak li għandkom quddiemkom huwa kliemhom u mhux kliemi, x’qalulna huma, x’ħassew huma, fuqiex tkellmu magħna u r-reazzjonijiet tagħhom. Min-naħa tagħna aħna pprovajna nippreżentaw stampa kemm jista’ jkun ċara ta’ dik is-sitwazzjoni. 

Naħseb li huwa wkoll sinjal ta’ fiduċja ta’ dawn il-persuni f’dak li pprovajna nagħmlu aħna fl-aħħar tmien snin u ċjoè li nressqu s-saħħa mentali ‘l fuq fl-aġenda politika tal-pajjiż. U umilment ngħid li rnexxielna għax naħseb li ma jgħaddix programm, kemm fuq it-television u kemm fuq ix-xandir, kif ukoll fil-commitments elettorali li qed isiru miż-żewġ partiti politiċi, li s-saħħa mentali mhux qiegħda tittella’ ‘l fuq fl-aġenda tal-pajjiż. Naħseb li din hija xi ħaġa pożittiva ħafna li rridu nirrimarkaw. 

It-tieni ħaġa fir-rapport tal-2019 hi li wara tmien snin nippreżentaw id-dokumentazzjoni u l-fatti, issa għandna quddiemna bipartisan strategy għas-saħħa mentali f’pajjiżna. U din l-istrateġija ġiet maqbula bejn l-istakeholders kollha. Nistgħu ma naqblux fuq iż-żmien tal-implimentazzjoni jew fuq il-pjanijiet tal-azzjoni jew fuq l-ispedittezza, però naħseb li rridu naraw kif nagħmlu biex il-miri li hemm f’dik l-istrateġija nwassluhom kemm jista’ jkun malajr lejn il-complement tagħhom. Qed ngħid dan għaliex b’sodisfazzjon innotajna li 80% ta’ dak li hemm propost bħala azzjonijiet jirriflettu rakkmandazzjonijiet li għamilna aħna f’rapport li intom stess, bħala Kumitati, rajtu sena wara sena fis-snin li għaddew. Dawk ir-rapporti li intom bħala Kumitati ħadtu nota tagħhom, il-Ministeru għas-Saħħa għamilhom tiegħu u llum jagħmlu parti minn dik l-istrateġija. U naħseb li huwa importanti ħafna li naraw a grassroots approach, li dak li qalulna n-nies wasalna lejn x’qed jiġri fil-pajjiż illum u x’qed ngħidu li għandna bżonn nagħmlu. 

X’inhi l-pożizzjoni tagħna minn hawn ‘il quddiem fuq din l-issue? Il-pożizzjoni tagħna hi li għandna ġebla tax-xewka fuq xiex nibnu u ġebla tax-xewka maqbula. Aħna nkunu qegħdin nimmoniterjaw u nirrapportaw dwar l-implimentazzjoni. Dak li jinteressana hu li dak li hemm imwiegħed lill-pazjent, lill-familji u lill-pajjiż isir bl-għaqal u bl-ispeditezza li hemm bżonn. Il-qalba trid tkun il-vuċi tas-service provider, il-vuċi tal-familja u l-vuċi tal-istaff, li flimkien jagħqduha f’policy li taħdem bi strateġija ta’ implimentazzjoni qawwija. 
Riżultat ta’ dan saħħaħna l-insights li għandna bħala Kummissjoni għas-Saħħa Mentali dwar fejn għandna mmorru b’din is-sitwazzjoni. Niftakru li dan ir-rapport ġie konċeput qabel ma bdiet il-pandemija tal-COVID-19 li, umilment ngħid li mhux irdoppjat - għax għad m’għandniex iċ-ċifri quddiemna – imma żgur li ġabet f’focus qawwi l-isfidi tas-saħħa mentali li għandu pajjiżna. Dan ngħidu għax l-istrateġija nnifisha ta’ Lulju 2019 indikat numru ta’ gaps li hemm fis-sistema. Il-COVID-19 kabbret dawk il-gaps jew tefgħet dawl ġdid fuqhom u uriet li hemm bżonn li naħdmu b’aktar għaġġla sabiex naslu għal dawk il-miri. 

 Il-Malti jgħid “min ma jbiddilx iqammel” u aħna, bħala Uffiċċju, ħarisna lejn xi jfisser dan kollu u qed nagħmlu modifika ċkejkna għal dak li nkunu qegħdin insejħulhom il-pilastri. Fil-fatt minn ħames pilastri tellajniehom għal tmienja għaliex nemmnu li wieħed mill-pilastri importanti huwa l-mental wellbeing. Irridu nibdew nitkellmu fuq kif iħossu bniedem miegħu nnifsu. Fil-Kumitat Permanenti dwar l-Affarijiet Soċjali u fil-Kumitat Permanenti dwar il-Familja, madwar għaxart ijiem ilu, tkellimna dwar l-issue tad-droga u kif irridu nitkellmu dwar a mental wellbeing exercise li jibda mit-tfal iż-żgħar, mit-tfal tal-iskola, ir-reżiljenza f’dawn it-tfal, u kif nistgħu ngħinu biex dak il-wellbeing fl-age groups kollha, fis-settings differenti ... Pereżempju rajna x’tagħmel l-isolation waqt il-pandemija. Rajna fil-ħajja personali tagħna dik id-differenza li seħħet f’dawk ix-xhur li kellna l-miżuri f’posthom u kemm huwa importanti l-promozzjoni tal-mental wellbeing. 

It-tieni punt huwa l-prevenzjoni attiva. Hemm bżonn nagħmlu reżoluzzjoni dwar is-suicide prevention u hemm bżonn li nsaħħu l-azzjoni fuqha din. Diġà għandna ħafna elementi f’posthom. Li m’għandniex f’postu hija xi ħaġa biex iġġibhom flimkien. Pereżempju, waħda mill-affarijiet li ġġibhomn flimkien hija servizz ta’ emerġenza li jitlaq jiġri ‘l barra meta jkun hemm telefonata ta’ emerġenza psikjatrika. Sal-lum għad m’għandniex servizz ta’ emerġenza psikjatrika meta jkun hemm emerġenza ta’ dan it-tip, b’tabib, professur, konsulent u nurse speċjalizzati li jmorru fuq il-post. Fil-prevenzjoni tas-suwiċidju dik hija waħda mill-aktar affarijiet essenzjali, u ċjoè l-ispeditezza biex tasal. Qiegħed insemmiha din biex nagħti eżempju ċar fuq xiex qegħdin nitkellmu. 

It-tielet punt huwa l-istigma u d-diskriminazzjoni. Għad għandna sitwazzjonijiet ta’ stigma u diskriminazzjoni kontra nies li jbatu minn issues ta’ saħħa mentali. Żewġ eżempji ċari huma ta’ nies li jmorru għall-viżti tat-tabib waħedhom għax ma jridux lill-familjari tagħhom jidhru magħhom deħlin għand it-tabib, speċjalista, psikologu! U dawn jgħiduhomlna n-nies waqt li nkunu qegħdin nitkellmu magħhom. Dalgħodu stess persuna prominenti f’waħda mill-NGOs tagħna qaltli li trid tippreżenta studju tal-Masters li juri li l-mental disorder is a disability għax il-mental patients, li għandhom problemi ta’ saħħa mentali, mhumiex meqjusa li għandhom il-kwalifika għad-diżabilità biex il-Ministeru responsabbli jagħtihom il-benefiċċji bħalma jagħti lil persuni b’diżabilità oħra! U din hija anomalija li trid tiġi indirizzata. 

Kelli sitwazzjoni fejn persuni bid-dimensja kienu qegħdin jiġu assessjati bil-Barthel Score. Fortunatament matul l-aħħar ħames snin din inbidlet. Il-Barthel Score huwa score fejn inti tiċċekkja jekk bniedem għadux kapaċi jimxi, jagħmel pipi waħdu, eċċ. Il-persuni bid-dimensja jikkwalifikaw u dan l-iscore jġibuh 30 out of 30 għax kapaċi jitilgħu t-taraġ, kapaċi jaħarbu ‘l barra u kapaċi jagħmlu pipi waħedhom. Jiġifieri ma tistax tkejjel bl-istess metodi u ma nistgħux nidħlu għal miżuri ta’ diżabilità għal persuni bi sfidi ta’ saħħa mentali u niddiskriminaw kontrihom għax ngħidu ma nafux! Jekk ma nafux irridu naraw kif se niskopru metodi kif ngħinu. Dawn żidniehom ma’ policies oħrajn li nemmnu li għandhom jiġu msaħħa. 

Il-mainstreaming. Il-mental health tkun parti mis-servizz kollu tas-saħħa fiċ-ċentri tas-saħħa, fl-isptar, eċċ. Għandu jkollok support lejn riabilitazzjoni kontinwa. Support lejn il-psikjatrija akuta li tmur f’Mater Dei, li nimxu ‘l barra mill-istituzzjoni lejn djar fil-komunità, u dawk in-nies li għandhom bżonn jibqgħu fi sptar mentali għax ikunu tilfu l-kuntatt soċjali, għandhom jgħixu f’postijiet dinjitużi. Dawk il-ħames pilastri għadhom hemm għax għad hemm bżonnhom, però magħhom irridu nżidu l-promozzjoni tal-mental wellbeing, il-kwestjoni tal-prevenzjoni, b’mod partikolari fuq is-suwiċidju, u l-istigma u d-diskriminazzjoni.

Dan kollu nagħmluh b’moniteraġġ regolari. Hemmhekk għandkom ħafna dettalji dwar min jidħol l-isptar kontra l-volontà tiegħu, għal liema raġuni jidħol u kif jiġi trattat. Waħda mill-affarijiet pożittivi ħafna kienet dik li fis-snin li għaddew żdied b’saħħtu ħafna l-community involuntary care. Persuni fuq community treatment order m’hemmx għalfejn iżżommom bilfors fi sptar biex tagħtihom il-kura kontra l-volontà tagħhom. Mela dak li jkun jista’ jkun id-dar mal-familja tiegħu imma hemm xi ħadd li qed jiċċekkja li dan qiegħed jieħu l-mediċini u l-kura li għandu bżonn. Dan huwa żvilupp importanti ħafna. Sa ħames, sitt snin ilu, meta daħlet fis-seħħ din il-liġi, dawn kienu jkunu on leave of absence marbutin mal-ward tal-isptar, deħlin u ħerġin fil-ward tal-isptar anke biex jagħmlu Outpatients visit. Illum qegħdin fid-dar tagħhom, fuq il-post tax-xogħol tagħhom, u jiġu followed up f’darhom stess. Dawn huma l-affarijiet pożittivi li rridu nkomplu nitkellmu dwarhom. 

Tajjeb li nirrimarkaw li fl-2019 beda jidher ċar li r-riforma li saret fuq li jiġi focused is-servizz akut, ittieħdet deċiżjoni mill-management li jkun hemm tliet psikjatri li jiffokaw biss fuq l-acute cases, u din bdiet tagħti l-frott tagħha għax beda jinħoloq dak li huwa team approach. Mela inti għandek team ta’ psikjatri li jieħu ħsiebek fl-isptar jekk inti każ kumpless u jieħu ħsiebek ukoll fil-komunità. Dawn huma linked flimkien, b’continium wieħed. Però x’urina wkoll il-moniteraġġ tal-kura akuta? Dan uriena li għad għandna sitwazzjoni fejn il-mard mentali huwa l-aktar prevalenti taħt il-45 sena. Il-maġġoranza assoluta, 67% tal-persuni li għandhom issues ta’ saħħa mentali akuta, huma nies taħt il-45 sena! Il-persuni li ġejjin mill-pajjiżi tal-Afrika, l-immigranti fostna, għandhom four times the risk li għandu ċittadin Malti u Għawdxi. 

Għandna wkoll ċittadini li ġejjin minn faċilitajiet residenzjali u faċilitajiet korrettivi li wkoll għandhom riskju għoli ħafna ta’ mard mentali għax jistgħu jkunu anzjani bid-dimensja, jistgħu jkunu nies fil-faċilità korrettiva, jistgħu jkunu tfal u jistgħu jkunu foreign workers. Illum il-foreign workers jammontaw għal 25% tal-workload akut tal-isptar mentali tagħna! Għandna numru ta’ persuni mingħajr network soċjali li huma immigranti jew li huma foreign workers, li qegħdin naraw l-effett fuq is-saħħa mentali tagħhom ikompli jidher u jitfaċċa bħala sitwazzjoni. 

Kif tkellimna l-aħħar darba għandna 25% tal-persuni li jidħlu l-isptar mentali li għandhom problemi ta’ abbuż ta’ droga serju ħafna. Din hija waħda mill-affarijiet li tkellimna dwarha ftit tal-ġranet ilu u li għalija, mhuwiex aċċettabbli li xi ħadd jagħmel statement li meta tabbuża mid-droga għandek 10% ċans li jkollok mard psikjatriku serju. Jien m’iniex lest li nippromwovi xi ħaġa li tipproduċi dawn il-livelli ta’ mard psikjatriku! U naħseb importanti li nagħmlu dawn it-tip ta’ konsiderazzjonijiet. 

Kif għedt ir-rikkezza tar-rapport hu li għandkom quddiemkom dak li qalulna n-nies. Aħna verbatim nirrapportaw x’qalulna n-nies dwar il-kura u t-trattament li jirċievu, x’jaħsbu fuq il-care providers, x’jaħsbu fuq l-istaff, x’jaħsbu fuq x’qed jiġri madwarhom, kif l-istandards ivarjaw minn ward għal oħra, min ma jogħġbux l-ikel, min ma jogħġbux xi ħaġa oħra, eċċ. Però l-maġġoranza assoluta jgħidulek li fl-isptar jingħataw il-kura u d-dinjità li jixirqilhom. Imbagħad meta tagħmel l-assessment tal-ambjent joħorġu affarijiet oħrajn. U naħseb li wieħed irid jirrimarka li l-kwestjoni tal-ambjent fiżiku fl-aħħar bdiet tiġi indirizzata. Jiġifieri fejn hu fair ngħidu fair u fejn hu sew ngħidu li hu sew. L-ambjent fiżiku bil-mod il-mod qiegħed jibda jiġi indirizzat. 

Nikkonferma li kien hemm bejn 100 u 150 pazjent li ħarġu minn Mount Carmel u marru ġo faċilitajiet alternattivi fil-komunità, u llum jinsabu ferħanin ħafna b’din il-bidla radikali. Din ġiet dokumentata fir-rapport tagħna bħalma ġie dokumentat il-fatt ta’ kemm sejrin tajjeb l-anzjani li marru f’Casa Marija f’Tas-Sliema. Tajjeb nirrimarkaw li ġimagħtejn ilu ħarġu mill-isptar in-nies li kienu fis-sezzjoni tal-juveniles. Dawn kienu nies li ddaħħlu l-isptar bħala tfal u llum huma nies bil-pensjoni! Minħabba li dawn kellhom diżabilità intelletwali spiċċaw fil-ward bħal dik li hi l-ward 8 tan-nisa, u llum qegħdin Raħal Ġdid f’dak li kien il-Kunvent tas-Sorijiet ta’ San Ġużepp. Ovvjament dawn il-mossi huma pożittivi. 

Issa jonqos li l-kura akuta tiċċaqlaq. Kellna diversi wegħdiet li se jkollna sptar psikjatriku akut. Ejja nimxu u nsibu l-alternattivi li għandna bżonn. Smajna li idealment ikun hemm alternative setting sakemm jinbena l-isptar il-ġdid. Mela ejjew immorru għal dawn l-alternative settings. Ejja nagħtu dinjità fl-ambjent għax din tfisser żewġ affarijiet; l-ewwel nett nafu x’inhuma l-istandards għax Mater Dei huwa gold standard fejn il-kumplament. Mela lill-pazjent irridu nagħtuh Mater Dei and more jekk jista’ jkun! Jien nixtieq immur oltre minn hekk. Lanqas nixtiequ jmur Mater Dei imma nixtiequ jibqa’ d-dar u ssapportjat minn clinics fil-komunità, bil-psikjatri tagħhom. 

Dik ukoll hija xi ħaġa li bdiet tissaħħaħ, però hemm bżonn iżjed. Ma nistgħux nibqgħu f’sitwazzjoni fejn għandek areas sħaħ ta’ Malta li m’għandhomx dan is-servizz! Għandek areas sħaħ ta’ Malta li jridu jmorru Ħal Qormi jew l-Imtarfa biex jinqdew. Għandek il-Mosta u Birkirkara pereżempju. Għandek Għawdex li għadu mingħajr servizz fil-komunità b’saħħtu, bħalma hemm Raħal Ġdid, Ħal Qormi u Bormla. Hemm bżonn li nagħfsu fuqu dan u se nkompli ninsisti. Ir-riżorsa umana trid tintuża b’mod aktar intelliġenti. 

Tajjeb li nirrimarkaw ukoll dak li sejjer tajjeb. Nemmen li jekk ikollna servizz b’saħħtu fil-komunità, inti se tnaqqas il-bżonn li l-persuna tintbagħat fl-isptar psikjatriku. Min ħadem bħala tabib tal-familja jaf eżatt x’jiġifieri din is-sitwazzjoni fejn għandek support structure li qiegħda tgħinek. Min jaf kemm l-Onor. Deo Debattista, l-Onor. Silvio Grixti u jien, meta kont naħdem ta’ tabib privat, fl-10.00 jew fil-11.00 p.m. tinzerta persuna bi kriżi mentali; x’se tagħmel? Jew tibgħatha l-Emerġenza u mbagħad tispiċċa Mount Carmel jew inkella ... M’għandekx klinika psikjatrika li l-għada filgħodu se teħodlok ħsiebha lil dik il-persuna. U hemmhekk fejn irridu mmorru. Aħna rridu mmorru li l-ewwel port of call tkun il-klinika psikjatrika tad-distrett jew tar-reġjun fejn ngħix, fejn xi ħadd qed jagħtini dak is-support u s-sostenn li għandi bżonn, u jekk jista’ jkun xahar jew xahrejn qabel ma tinħoloq dik l-emerġenza. 

Dan li jiġri minħabba l-kwestjoni tal-istigma u minħabba l-kwestjoni tal-biża’, fejn ma nfittxux l-għajnuna kmieni. Għalhekk nitkellem fuq il-prevenzjoni u fuq il-promozzjoni tal-wellbeing għax jekk infittxu l-għajnuna li tkun aktar viċin … Jekk l-unika option li għandek illum hija li tmur Mount Carmel ... L-unika ħaġa li ma nagħmilx u li mhu se nagħmel qatt f’ħajti hija li niddenegra lil Mount Carmel Hospital għax għall-persuni li għandhom dawn it-tip ta’ issues m’hemmx alternattivi oħra fil-pajjiż! Ejja ngħaġġlu biex ikollna alternattiva aħjar, però noqogħdu attenti milli niddemonizzaw il-post għax in-nies jagħmluh il-post! 

Xi jgħidulek meta titkellem mal-familjari u mal-pazjenti kif ukoll mal-istaff? 85% to 90% jgħidu li huwa eċċellenti. Imbagħad l-istaff stess jgħidulek li hemm 10% li hemm bżonn li niġbdulhom widnejhom, and we do. Fl-aħħar se ngħid xi ħaġa dwar x’kien il-feedback min-naħa tal-isptar. Fil-fatt l-isptar innifsu ppreżentali rapport intern dwar x’azzjoni ħa fuq dan ir-rapport. U tajjeb tkunu tafu li l-istpar innifsu għamel eżami ta’ dan ir-rapport u għamel ċerti bidliet. Dan qed ngħidu biex inkunu fair ma’ kulħadd għaliex naħseb li l-iżvilupp tal-ambjent huwa tajjeb imma l-iżvilupp tar-riżorsa umana, l-użu bil-għaqal tar-riżorsa umana, l-investiment fil-professional training tan-nies, l-investiment fil-mod ta’ kif in-nies jittrattaw lill-pazjent, il-mod ta’ kif nitkellmu man-nies, il-mod ta’ kif l-ispeċjalisti jaraw b’mod frekwenti lill-pazjenti tagħhom, il-mod ta’ kif inżidu bil-mod il-mod il-clinical availability ... 

X’inhi l-clinical availability? Hemm problemi ta’ natura ta’ reklutaġġ ta’ psychologists u ta’ social workers. U hemm bżonn li ssir xi ħaġa fuq is-psychologists u s-social workers. Hemm bżonn li jkun hemm improvement assolut tal-kondizzjonijiet tal-ingaġġ fis-servizz pubbliku bħala retention policy ta’ dawn in-nies. Jekk mhux se tinstab soluzzjoni għaliha din, bħalma sibna għat-tobba ... Għandna tobba li lesti li jagħtu l-full-time tagħhom lill-pazjenti u kellna riżultati tajbin ħafna hemmhekk. Jiġifieri kulħadd għajnejh f’wiċċu; bdejna b’Alex Manchè u komplejna b’numru ta’ tobba oħra li llum qegħdin jaħdmu fis-servizz pubbliku tas-saħħa u li qegħdin full-time għall-pazjenti. U l-istess ħaġa rridu nagħmlu mal-psikologi. Ma jistax ikollna sitwazzjonijiet fejn in-nies jistennew ad aeternum biex ikollhom psychological assessment. Ma rridx nirrepeti dak li għedt l-aħħar darba ħalli ma naħlix ħin. 

Tajjeb ngħid ukoll li aħna nimmoniterjaw l-inċidenti li jiġru fl-isptarijiet psikjatriċi. Aħna ma tinkwetaniex meta naraw żieda fir-rapporti għax żieda fir-rapporti tfisser li n-nies qed jitkellmu iżjed dwar dak li qed jiġrilhom. Jiġifieri ma nikkritikawx meta jkun hemm żieda fir-rapporti. Dak li ma jistax ikollna huwa omertà f’dan is-suġġett. Jekk ikollna l-omertà jkollna nies li se jbatu u li se jitkissru. X’infittex jien f’dawn ir-rapporti? Infittex l-analiżi ta’ dak li hemm bżonn isir. Pereżempju, madwar 60% tar-rapporti jinvolvu l-istess grupp ta’ nies! Din importanti li ngħiduha għaliex għandek numru ta’ persuni li taf li se joħolqu t-trouble. Ħafna minnhom dawn huma nies bi problema ta’ droga li ma jridu jagħmlu xejn bil-problema tagħhom ħlief li jħarbtu lil ħaddieħor. U din l-issue hemm bżonn li tiġi indirizzata. 

Ħafna mir-rapporti li għandna saru min-nursing staff u tajjeb li n-nursing staff jieħdu responsabilità tiegħu u jeżaminawh. Tajjeb li tkunu tafu wkoll li aħna ma nkunux kuntenti biss li jsirilna r-rapport imma kull rapport li jkun hemm inkunu rridu naraw x’azzjonijiet kien hemm min-naħa tal-isptar biex dak li ġara ma jerġax jiġri. Jekk xi ħadd ingħata mediċina bi żball jew jekk xi ħadd kellu supervision li ma ħadmitx, dawk it-tip ta’ inċidenti hemm bżonn li jkunu analizzati biex wieħed jara għalfejn iseħħu. Jekk l-inċidenti qed jiġru fil-ħin meta jinbidel ix-shift tal-istaff, - waħda mill-aktar komuni hija bejn is-6.30 a.m. u s-7.00 a.m. meta jinbidel l-istaff - għax ikollok l-istaff li qed jagħti l-hand over u xi ħadd mhux qed iħares lejn x’qed jiġri, allura rridu naraw x’hemm bżonn li tbiddel hemmhekk. Issa din qed ngħidha bħala eżempju imma meta jkollok dawn it-tip ta’ sitwazzjonijiet trid tara x’inhu jiġri. Ħafna mill-inċidenti huma aggressive behaviour min-naħa tal-pazjenti, aggressive behaviour minħabba substance abuse, nies li jaħarbu u self harm. Dawn huma l-inċidenti li kellna. Il-feedback min-naħa tal-istaff huwa importanti għax aħna mhux gazzetta, li se nirrapportaw l-inċident innifsu, imma aħna rridu naraw wara dak l-inċident, l-analiżi u l-bidliet li kienu saru. 

Sur President, nagħlaq billi nirringrazzja lit-tim ċkejken imma effettiv li għandi madwari. Aħna se nkomplu nagħtu vuċi lill-pazjent li għandu issues ta’ saħħa mentali. Il-mira tagħna hi li aktar nies jifhmu ċ-challenge tas-saħħa mentali f’pajjiżna, li nibnu fuq ir-rieda tajba, li nibnu fuq dak li jgħidulna n-nies u l-familji biex f’dak li nagħmlu, fil-laqgħat li nagħmlu, fix-xogħol li nagħmlu, nibqgħu għaddejjin u nagħtu saħħa u vuċi lill-pazjent, u nagħtu l-empowerment meħtieġ biex flimkien nindirizzaw l-isfidi li qed iġġibilna quddiemna s-saħħa mentali f’pajjiżna. Għalhekk il-logo li għażilna din is-sena huwa “Combatting Stigma and Discrimination, Empowering Stakeholders and Tackling Challenges Together”. Ma nistgħux nibqgħu neżolaw lill-persuna għax għandha sfida ta’ saħħa mentali. 

IĊ-CHAIRPERSON: Dr Cachia, nirringrazzjak. Issa nsejjaħ lil Dr Miriam Camilleri. 

DR MIRIAM CAMILLERI (Konsulent fis-Saħħa Pubblika): Sur President, xtaqt nagħmel tliet punti żgħar. Ovvjament nikkorabora kulma qal Dr Cachia. Hemm ħafna affarijiet xi ngħidu imma this is a summary. Però nixtieq li nieqfu u nirriflettu ftit għax, kif qal Dr Cahcia, aħna nkellmu kemm lill-users, kemm lill-istaff, kif ukoll lir-responsible carers u nieħdu l-informazzjoni minn dawn it-tliet naħat differenti, minbarra l-ambjent. 

Ħaġa li tinkwetani – u din ħarġet kemm mill-users, kemm mill-istaff kif ukoll mir-responsible carers - hi li, għalkemm ‘il fuq minn 80% u 90% tar-residenti u tal-users jgħidu li jirċievu kura tajba, li huma stmati, eċċ., u dak huwa tajjeb ħafna, imma mbagħad nara li għandna 6% ta’ dawk li qegħdin f’residenzi u 13% ta’ dawk li qegħdin fl-isptar li qalu li ma jħossuhomx safe. Dik tinkwetani. Kieku qaluha l-pazjenti biss li they feel unsafe għax xi kultant ikollhom psychotic features huma stess u dik tagħmilhom iħossuhom unsafe, imma b’mod kompletament separat, meta ħadna r-rispons tal-istaff rajna li kien hemm 14% tagħhom - in the preceeding months meta għamilna l-interviews – li qalulna li they were unhappy how a member of staff treated patients. 

Fl-istess ħin anke meta għamilna t-telefonati lir-responsible carers tal-pazjenti kien hemm 15% li qalu li they were unhappy how staff treated patients! U qishom ir-riżultati they merge. Mela għalkemm għandna nkunu kuntenti bil-maġġoranza assoluta li jħossuhom komdi, irridu naħsbu ftit f’dawk l-10% li they do not feel safe. U l-istaff stess jgħidilna li they are unhappy how other staff are treating patients. Mir-response mill-carers għandek 10% li jgħidu li mhumiex happy. 

Xi ħaġa oħra li tinkwetana meta tkellimna mal-istaff. Aħna veru qegħdin għall-pazjenti imma nitkellmu wkoll mal-istaff u ma ninjorawhx. U inkwetatni wkoll li 28% tal-istaff, jiġifieri n-nurses għax il-maġġor parti tal-istaff huma n-nurses, qalulna li they were unhappy how other staff treated themselves. Mela kważi one-third tal-istaff ħassu unhappy kif xi ħaddieħor ġab ruħu miegħu, jew pazjenti ġabu ruħhom miegħu. Dawn huma affarijiet mhux biex nagħmlu t-teżijiet fuqhom imma huma affarijiet li ġibniehom għall-attenzjoni tal-management u jrid ikun hemm aktar attenzjoni fuq is-supprt tal-istaff, għal mod kif staff jitkellem ma’ staff u ta’ x’nippretendu minn xulxin. Jiġifieri dawn huma affarijiet li we have to take care of. Nerġa’ ngħid li aħna kuntenti li by far and by large qed nagħtu servizz tajjeb u l-pazjenti jħossuh dan, imma ma rridux ninjoraw fejn għandna problema. Għalhekk fejn hemm problema rridu niffaċċjawha.  

Ħaġa oħra li tinkwetani hija li meta staqsejna lill-pazjenti fuq x’support għandhom outside the hospital, in their own homes, għax dik hija importanti biex ikollok continuity of care, so you can discharge people, biex in-nies ma jidħlulekx l-isptar, sfortunatament sibna li 25% ta’ dawk li kienu bħala voluntary patients, jiġifieri li they sought care themselves, ħassew li m’għandhomx support outside the hospital. Issa jista’ ikun mill-familja u jista’ jkun għax spiċċaw waħedhom. Imma bħala pajjiż għandu jimportana minn dawn l-affarijiet. 

Meta tħares lejn l-involuntary admissions issib li 50% ħassew li ma kellhomx support outside the hospital. Jekk imbagħad inħarsu lejn it-third country nationals, jiġifieri l-problema tal-immigranti mill-Afrika u tas-Subsahara, in-numri kienu ikbar. Lanqas ktibthom imma they have the least support, which one would expect imma rridu nagħtu kashom dawn l-affarijiet. 

L-aħħar punt li nixtieq li nirriflettu fuqu huwa meta rajna pazjenti li ġew admitted Mount Carmel, within 24 hours kien hemm 38% li rahom speċjalista jew għallinqas HST u 56% li rahom konsulent jew speċjalista within 48 hours. Għalhekk qed ngħidu li 45% were admitted, rahom xi ħadd meta daħlu, u wara 48 siegħa ma rahomx speċjalista. Dawn huma sempliċiment punti li ġbarna u nerġa’ ngħid li jien qiegħda nikkorabora dak li qal Dr Cachia. Wara kollox hawnhekk qed nitkellmu fuq l-2019, jiġifieri għaddiet is-sena 2020 u nofs is-sena 2021. Titjib sar u l-management jagħtu każ ta’ dak li ngħidulhom u jipprovaw jirranġaw, imma ovvjament dak huwa l-irwol tagħna, u ċjoè li nipprovaw nuru dawn il-gaps u l-lakuni li jkun hemm biex wieħed jagħti każ u nimxu aktar ‘il quddiem. 

DR JOHN CACHIA: Fil-fatt biex nikkorabora ftit ma’ dak li qalet Dr Camilleri, kważi żewġ terzi tar-rapport li ngħatajna mill-management jiffoka proprju fuq l-elementi li semmejna aħna dwar it-taħriġ. Taħriġ kontinwu għall-istaff, fejn jien se nagħtik it-training meħtieġ biex dawn il-lakuni, li jidher li hemm fl-attitudni u fil-komportament, nibdew nindirizzawhom u nibqgħu nindirizzawhom. Naħseb li hija xi ħaġa pożittiva li kien hemm din it-tip ta’ reazzjoni għax li kieku aħna nagħmlu rapport u ma jiġri xejn żgur li ma jkunx sewwa. Il-fatt li kien hemm descalation of training; safe wards training, advanced mental health service training, industrial relations self care wellingness of professionals, multilingualism, juri li hemm sforzi. 

Issa naraw fil-ftit xhur li ġejjin, meta se nerġgħu nagħmlu l-intervisti għar-rapport ta’ din is-sena għax sfortunatament, fl-2020, minħabba r-riskji tal-pandemija, aħna stess għamilna biss investigazzjonijiet ta’ dawk il-każijiet li ġew għall-attenzjoni tagħna. Però l-viżti regolari, fejn aħna mmorru u niltaqgħu man-nies m’għamilnihomx għax ma ridniex inkunu ta’ periklu għal ħaddieħor. Allura l-osservazzjonijiet tagħna matul l-2020 kienu fuq il-każijiet li ġew għall-attenzjoni tagħna. Issa fl-2021 se nerġgħu mmorru nagħmlu l-eżerċizzju li nitkellmu mal-istaff, mal-pazjenti u mal-qraba biex naraw dan kollu ssarrafx f’affarijiet aktar pożittivi. Nispera li iva. 

IĊ-CHAIRPERSON: L-Onor. Claudette Buttigieg. 

ONOR. CLAUDETTE BUTTIGIEG: Qiegħda ngħid sew li l-liġi tas-saħħa mentali tistipula timeline ta’ meta joħroġ dan ir-rapport u jiġi diskuss? Am I right li waqajna lura din id-darba? U hemm xi raġuni għal dan? 

DR JOHN CACHIA: Minħabba diffikultajiet li kellna fl-Uffiċċju r-rapport tagħna ppreżentajnieh fl-20 ta’ Novembru 2020. 

ONOR. CLAUDETTE BUTTIGIEG: Jien rajt id-data li hemm fuq quddiem tar-rapport u issa qegħdin f’Ġunju 2021!

DR JOHN CACHIA: Mingħalija fi żmien xahrejn irid jiġi diskuss. 

ONOR. CLAUDETTE BUTTIGIEG: Mela forsi jkun tajjeb li niċċaraw ftit dan il-punt. 

DR MIRIAM CAMILLERI: Fi żmien tliet xhur suppost jiġi diskuss imma kien hawn il-COVID-19 u kien hawn ħafna problemi. 

ONOR. CLAUDETTE BUTTIGIEG: Imma ddiskutejna miljun ħaġa oħra minn dakinhar. 

DR JOHN CACHIA: Ħalli nkun ċar; ir-rapport bgħattu fl-20 ta’ Novembru u tqiegħed fuq il-Mejda tal-Kamra fl-24 ta’ Novembru 2020. Daqshekk nista’ ngħid. 

ONOR. CLAUDETTE BUTTIGIEG: Sur President, u kollegi min-naħa tal-Kumitat Permanenti dwar is-Saħħa, naħseb li hawnhekk qegħdin nonqsu meta dan ir-rapport, daqshekk importanti, ma jitressaqx fil-ħin biex niddiskutuh. Jekk niftakar sew, meta konna qegħdin niddiskutu l-liġi tas-saħħa mentali, bħalma tafu tajjeb intom, dak iż-żmien kont qiegħda naħdem fil-Ministeru, u jidhirli li din kienet xi ħaġa li kienet stipulata ħafna fuq l-irwol tal-Kummissarju u li r-rapport għandu jiġi diskuss bi speditezza. Niftakar tajjeb ħafna dan it-tip ta’ diskors u għalhekk hawnhekk waqajna lura. Ejjew noqogħdu attenti li dawn l-affarijiet ma nagħmluhomx.  

IĊ-CHAIRPERSON: Aktar mistoqsijiet? L-Onor. Ivan Bartolo. 

ONOR. IVAN BARTOLO: L-ewwel nett, prosit ta’ dan ir-rapport għaliex fih ħafna x’tixtarr. Xi ħaġa li xtaqt nikkummenta fuqha għax kumbinazzjoni rajnieha jien u l-Onor. Silvio Grixti, hija dwar it-TMS. Iltqajt ma’ ħafna persuni personalment li jkunu foqra u li m’għandhom xejn, li jgħidulek li marru għand professjonist biex jagħmlu l-magna u għal dawk l-10 minuti jħossuhom tajjeb, jagħmlu dak il-lejl mhux ħażin ukoll imma mbagħad mill-għada jerġgħu jiġu kif kienu! U dan it-trattament iħallsu madwar €75 għalih.  

ONOR. DEO DEBATTISTA: Onorevoli, aċċenna li dan it-trattament jagħmluh fil-privat. 

ONOR. IVAN BARTOLO: Iva. Naħseb li din hija xi ħaġa inkwetanti u hija inkwetanti għall-fatt li dawn in-nies, li huma foqra u m’għandhom xejn, kważi kważi lanqas għandhom biex jieklu, qegħdin jipprovaw jieħdu l-kura ħalli jtejbu s-sitwazzjoni tagħhom, imma wara kollox l-għada qegħdin iqumu l-istess kif kienu! Fil-fatt dan ir-rapport qiegħed jikkundanna t-TMS. Personalment ma kellix idea tiegħu dan it-trattament imma semmewuli erba’ pazjenti li għamlu użu minnu. 

ONOR. CLAUDETTE BUTTIGIEG: Safejn naf jien dan it-trattament m’għadux jintuża.  

ONOR. IVAN BARTOLO: Imma ssir donnu. 

ONOR. CLAUDETTE BUTTIGIEG: Naħseb li aħjar jispjegalna ftit Dr Cachia. 

DR JOHN CACHIA: Dan it-trattament jismu “Transcranial Magnetic Stimulation”. Aħna esprimejna pubblikament ċar u tond, fi stqarrija pubblika fit-3 ta’ Lulju, 2019 li; “published reliable scientific data indicates that TMS is only approved for use in the treament of refractory depression”. Xi tfisser din? Dan il-metodu għandu jintuża biss fuq dawk il-persuni li inti pprovajt il-pilloli kollha u t-trattamenti kollha li jeżistu għad-depression u li b’xi mod ma rnexxilekx tasal. “This means that TMS may be considered only in cases of severe depression that has not responded to other forms of standard treatment such as medication and psychotherapy or worse as such forms of treatment may not be suitable. More safety studies are needed to determine the long-term effects”. 

Konna ċari daqs il-kristall. Min-natura tiegħi, u min jafni għal għexieren ta’ snin jaf kif naħdem, jien ma niqafx hemm. Jien nimxi bil-pass tar-rakkomandazzjoni u għalhekk hemm bżonn li nsaħħu l-emerġenza psikjatrika f’pajjjiżna. Għalhekk hemm bżonn li nsaħħu l-availability tal-psikjatri fil-komunità ħalli n-nies li qed isemmi l-Onor. Bartolo jaċċessaw kemm jista’ jkun b’mod faċli servizzi speċjalizzati li huma reliable, li joffri s-servizz pubbliku u li huma ta’ min jorbot fuqhom. Jien smajt li kien hemm proposti biex dan it-trattament tat-TMS tibda tiġi offruta fis-servizz pubbliku u għalhekk tlabt li nara l-protokolli tal-użu tagħha qabel ma nibdew. S’issa għadhom ma waslux u safejn naf jien mhijiex qiegħda tintuża. 

ONOR. SILVIO GRIXTI: Dan qiegħed isir f’Mount Carmel? 

DR JOHN CACHIA: Safejn jien informat s’issa le. 

ONOR. SILVIO GRIXTI: Inti taf daqsi li, illum, il-mediċina trid tkun evidence based. There is no scientific evidence. 

DR JOHN CACHIA: Jien mort konferenzi fejn ġie diskuss dan is-suġġett u kulħadd l-istess kantaliena; saħħu l-acute services, saħħu x-xibka li għandha bżonn il-persuna u l-familja tagħha li għandhom bżonn emerġenza psikjatrika għax dik hija s-soluzzjoni. Fuq dan is-suġġett se nieqaf hawnhekk. L-awtorità regolatorja fuq mediċini, equipment u l-attitudni professjonali tan-nies qiegħda x’imkien ieħor. Jien deherli li bi statement bħal dan kellha tiġi triggered xi ħaġa oħra fil-pajjiż imma, sfortunatament, ma ġietx triggered! 

ONOR. CLAUDETTE BUTTIGIEG: Nammetti li ma kontx naf li jeżisti dan it-tip ta’ trattament. Jiġifieri x’qegħdin ngħidu hawnhekk; li dan it-trattament, kif għadu kif qal l-Onor. Grixti, there is no concrete evidence ... U naħseb li dan il-Kumitat, aktar minn darba, kellu rakkomandazzjonijiet sabiex immorru fuq affarijiet li huma evidence based. Dan it-trattament qiegħed isir fil-privat? Forsi l-Onor. Debattista jispjegalna daqsxejn fuqu. Milli qiegħda nifhem dan mhux qed isir f’Mount Carmel hux hekk? 

DR JOHN CACHIA: Safejn naf jien fis-servizz pubbliku mhux qiegħed jingħata. 

ONOR. DEO DEBATTISTA: Dr Cachia, nirringrazzjak u prosit tal-preżentazzjoni li tajtna. L-ewwel nett wieħed għandu dejjem jirreferi għat-tabib tal-familja tiegħu u mbagħad ikun it-tabib tiegħek li jirreferik u jiggwidak x’tip ta’ kura għandek bżonn. Il-kura kollha, kif qed jgħid Dr Cachia, hija available mingħand il-Gvern b’xejn. U dik il-kura hija scientific based. Din it-tip ta’ kura hija soġġettiva kemm taħdem fuqek, speċjalment meta jidħlu issues ta’ saħħa mentali. Ħafna mill-kura li jkun hemm bżonn fil-kura tas-saħħa mentali it will take time to work, anke dik li hija scientific based, jiġifieri anke mediċini li jaħdmu, xorta jridu numru ta’ ġimgħat biex tara riżultat. Naħseb li meta jmorru għal din it-tip ta’ kura jkun tajjeb li jieħdu parir mingħand it-tabib tagħhom ħalli jagħtihom daqsxejn scientific background fuqha. Fl-acute phase jista’ jkollok diffikultajiet imma l-Emerġenza xorta se jarawh. Jien li xtaqt nistaqsi huwa fuq kif is-servizz tagħna jikkompara mal-medja Ewropea. 

DR JOHN CACHIA: Fis-servizz tagħna bħalissa qegħdin f’sitwazzjoni li, jekk irridu nkejlu lilna nfusna fuq il-parametri ta’ Scotland, fl-1980 meta kont għadni lanqas ilħaqt tabib imma kien għadni student tal-mediċina u kont mort hemmhekk nagħmel esperjenza barra minn Malta, dak iż-żmien diġà kellhom acute psychiatry fl-acute general hospital. Aħna għadna m’aħniex hemm. Kellna psychiatric units imma jien ma kontx naqbel ma’ kif kien qed jiġi operat dak is-psychiatric unit. U minħabba l-pandemija sar COVID-19 ward. Issa l-alternattiva li qed jgħiduli li qegħdin jaħsbu fiha lili togħġobni aktar. X’inhi l-alternattiva? 

L-ewwel nett qed jipprogrammaw - għadu mhux f’postu u qed nagħfas lill-management ta’ Mater Dei biex jimplimentawh - an acute observation area fil-casualty department biex persuna li għandha sfidi ta’ saħħa mentali … Waħda mill-observation areas tal-casualty għandha tkun psychiatry biex jekk għandek xi ħadd li għandu bżonn joqgħod hemmhekk ftit sigħat, ikun jista’ joqgħod hemmhekk sakemm tikkalma s-sitwazzjoni, u  jekk jista’ jkun, wara nibagħtuh id-dar. 

ONOR. SILVIO GRIXTI: Imma ward distint jew inkella … 

DR JOHN CACHIA: Ward distint f’area distinta. Fejn naqbel li m’għandux ikun ward distint huwa fil-wards l-oħrajn. Jekk hemm ward tal-mediċina u pazjent għandu problema psikjatrika, għandu jkollna a marriage approach. M’għandux ikollna ward speċifika. Jekk għandek pazjent tas-surgery li għandu wkoll problema ta’ saħħa mentali, għandu jkollok sodod moniterjati bil-psikjatrija. Fejn għandek bniedem li għamel attentat ta’ suwiċidju u kiser siequ u qiegħed fl-orthopedic ward, għandu jkollok osservazzjoni psikjatrika fl-orthopedic ward. B’hekk inti tgħolli l-livell kemm tal-kura psikjatrika kif ukoll tal-kura l-oħra imma mhux li tkun replacement għall-acute psychiatry. U għalhekk ninsisti li acute psychiatric episode jrid ikollu l-kura u d-dinjità biex jiġi kkurat. 

ONOR. DEO DEBATTISTA: Inti l-ewwel semmejt Scotland. 

DR JOHN CACHIA: Jekk immur Sqallija, mhux ’il bogħod minna, taf kemm hemm acute psychiatric beds fl-area ta’ Catania? Hemm erba’ acute psychiatric beds fl-area ta’ Catania!

ONOR. DEO DEBATTISTA: U Malta? 

DR JOHN CACHIA: F’Malta għandna 120. 

ONOR. DEO DEBATTISTA: Taf għalxiex qed ngħidlek Scotland? L-ewwel nett inti qiegħed issemmi fit-tmeninijiet. Scotland inbidlet ħafna mis-snin ‘80 lil hawn. Barra minn hekk, jekk tmur f’pajjiż fl-equator, se ssibilhom unit apposta għall-malarja. Mentri hawnhekk mhux se ssibu dak il-unit. 

DR JOHN CACHIA: Dażgur li le. 

ONOR. DEO DEBATTISTA: Fi Scotland, speċjalment f’ċerti areas partikolari, għandhom problemi kbar tal-alkoħol u allura bilfors se jkunu aktar equipped minna li aħna m’għandniex ... 

DR JOHN CACHIA: Però, Onor. Debattista, dak iż-żmien diġà kellhom dak il-kunċett.  

ONOR. DEO DEBATTISTA: Ġieli ddiskutejnieha jien u inti li f’ward normali nixtieq li jkun hemm psychiatric bed ħalli dak li jkun taqtgħu minn hemmhekk. 

DR JOHN CACHIA: Ħalli nsemmi l-community services. X’ħadu Sqallija minnha din? U x’tgħallmu? Pereżempju dawn għandhom iċ-children’s psychiatric service ġol-iskejjel. Mela t-tifel ma joħroġx mill-iskola biex imur għand il-psikjatra imma l-psikjatra infantili jmur ġol-iskola biex jara lit-tifel fil-post fejn qiegħed jitgħallem. Dawn neħħew ukoll il-manikomju tal-ħabs u minflok niżżlu lill-ħabsin bi problemi ta’ saħħa mentali ġo faċilitajiet li qishom bħall-wards tagħna ta’ Mount Carmel imma l-ambjent tagħhom ... Dik hi d-differenza kollha. 

Qiegħed nispjega dawn l-affarijiet biex nuri x’hawn u mhux biex niddenegra lil tagħna. Il-psikjatri u l-istaff tagħna jagħmlu xogħol enormi imma l-ambjent minn fejn jaħdmu rridu nagħtu kasu wkoll għax dan jaffettwa wkoll lid-dinjità tal-pazjent u tal-istaff. Aħna għamilna qabża enormi minn St Lukes għal Mater Dei u kulma ilu dan 12-il sena. Jiġifieri jekk nieħdu ħames snin biex minn Mount Carmel, fejn qegħdin illum, immorru għal Mater Dei level, inkunu għamilna sprint qawwija. Imma ejja nagħmluha dik l-isprint! 

ONOR. CLAUDETTE BUTTIGIEG: Dr Cachia, se norbot ma’ dak li għadu kif saqsik l-Onor. Debattista. L-ewwel inti aċċennajt għal dak li qisu l-interim period biex ma noqogħdux nistennew. Jidher li hemm qbil across the board li jrid ikollna servizz akut ġol-isptar Mater Dei jew kemm jista’ ikun viċin tiegħu. Sakemm dan isir, fil-fehma tiegħek, għandna nimxu lejn dawn il-wards speċjalizzati ġo Mater Dei stess? Jew x’taħseb li għandna nagħmlu?

DR JOHN CACHIA: Għandna mmorru għal hybrid approach, jiġifieri għandek mard psikjatriku li jakkompanja mard mediku u dak għandna nittrattawh f’Mater Dei, no questions asked. 

ONOR. CLAUDETTE BUTTIGIEG: Jiġifieri inti qed tgħid għal dak li pprova jikkommetti suwiċidju u kiser siequ.

DR JOHN CACHIA: Eżatt. Għandek nies bi problema ta’ alkoħol, bi problema ta’ droga, bi problema ta’ sustanzi oħra, overdoses, bix-Shock Syndrome, eċċ. U inti ma tistax tittratta x-Shock Syndrome f’Mount Carmel! Għandek l-acute psychiataric situations li jeħtieġu ftit aktar ħin, ftit aktar xogħol, dawk li aħna ngħidulhom l-involuntary admissions for treatment orders. Treatment orders ta’ għaxar ġimgħat, fejn għandek xi ħadd li għandu psikożi jew manic depression, li tgħaddi l-fażi akutissima u jibda jieħu lura l-mediċini u jibda jieħu lura l-fiduċja fih innifsu. Imma kif tafu dawk iridu ż-żmien. Fl-opinjoni tagħna dak għandu jsir f’unit speċjalizzat, u aktar ma jkun viċin Mater Dei aktar aħjar ħalli jekk ikun hemm bżonn ta’ investigazzjonijiet mediċi, ikunu jistgħu jsiru malajr. Anzi aħna ngħidu li kull admission għall-faċilità psikjatrika għandha tgħaddi through Mater Dei in the Casualty Department. 

ONOR. CLAUDETTE BUTTIGIEG: Inti semmejt ħafna l-community care u naħseb li kollha kemm aħna naqblu li l-ideali hi li jkollok kura fil-komunità. Jien mill-esperjenza li għadni kemm għaddejt minnha nirrakkomandaha immensament u kemm jista’ jkun inżommu l-pazjent qrib il-familjari tiegħu jew fid-dar tiegħu. Però semmejt il-bżonn ta’ żewġ kategoriji ta’ professjonisti li diġà hawn għatx kbir għalihom u hawnhekk qiegħda nirreferi għas-social workers u għas-psychologists. Fil-fatt, jien u l-kollegi min-naħa tal-Partit Nazzjonalista, f’dawn l-aħħar ġranet tgħidx kemm iddiskutejna fuq dan l-aspett u kellna wkoll l-opportunità, jien u l-Onor. Agius, li nżuru l-FSWS. U nista’ ngħid li hawn problema kbira ta’ nuqqas ta’ professjonisti f’dawn iż-żewġ oqsma. Qiegħed isir ukoll sforz enormi u rridu nirrikonoxxuh. Bħalma għandna shortage ta’ nurses, għandna shortage enormi ta’ social workers fil-pajjiż. U nfaħħar l-isforzi li qegħdin isiru. Inti l-ewwel kont qiegħed tirreferi għal xi ħaġa simili bħalma kien sar fil-każ tat-tobba, fejn ikollok kuntratt A u kuntratt B?  

DR JOHN CACHIA: Iva. Assolutament iva! Nemmen li l-contract pay solva ħafna mill-isfidi li kellu l-isptar biex isib full-time professionals. 

ONOR. CLAUDETTE BUTTIGIEG: Għal min qed isegwina u ma jafx għalxiex qegħdin ngħidu aħna qed ngħidu li jkollok tobba li jitħallsu aktar talli ma jagħmlux xogħol fil-privat imma jagħmlu xogħol fl-isptarijiet. 

DR JOHN CACHIA: Din tat ir-riżultati. Nafu li tat ir-riżultati u riżultati sodisfaċenti għax fejn għad għandna dawn il-professjonisti, il-waiting lists spiċċaw. U jistgħu jikkorroboraw dak li qed ngħid in-nies li huma viċin il-pazjenti fil-komunità. L-ewwel ħaġa li rridu naraw huma l-programmi ta’ taħriġ. Fil-psikjatrija ma konniex tajjeb. Fl-2008, meta kont direttur ġenerali spiċċajt f’sitwazzjoni fejn mhux biss psikjatri ma kellix imma lanqas tobba għax kienu telqulna lejn l-Ingilterra u kellna brain drain sħiħ! U biex dawwarna s-sitwazzjoni għamilna l-foundation programme fi żmien 12-il xahar u bdejna programmi ta’ taħriġ għall-ispeċjalisti. Huwa għalhekk li llum għandna 26 jew 28 psychiatrists on board. Jiġifieri b’dak li għamilna dak iż-żmien illum għandna 28 psikjatra kkwalifikat u għandna 16 oħra li qegħdin in training biex nibdew nilħqu l-persentaġġi per 100,000 population bħalma għandu ħaddieħor. Il-Belġjani għandhom 13-il psikjatra għal kull 100,000 ruħ mentri Malta qegħdin nofs triq. Meta tibda tinvesti, kif għedna, tinvesti fir-riżorsa umana. 

ONOR. DEO DEBATTISITA: L-expertise mediku huwa nieqes mad-dinja kollha. Il-Kanada għandhom bżonn 10,000 general practitioner! 

DR JOHN CACHIA: Aħna rridu nibqgħu kompetittivi. Irridu noqogħdu attenti għax għandna ħafna English speaking professionals, li uħud minnhom lanqas huma Maltin u allura ma tistax tibni f’sitwazzjoni fejn m’għandekx ir-riżorsa umana tgħinek. Din l-enfasi fuq ir-riżorsa umana speċjalizzata hija raġunata għax dawn mhux se tmur sa Triq ir-Repubblika u ssibhom hemm! Biex tilħaq psikjatra trid seba’ snin taħriġ! Aħna bdejna fl-2008 u l-ewwel grupp ħareġ fl-2014. Illum qegħdin fis-seba’ cycle. Qabel kien ikollhom tnejn, tlieta u llum għandhom kompetizzjoni ta’ 18 biex jagħżlu sitta. L-iżvilupp tas-saħħa mentali is very person resource intensive. Il-kura u l-attenzjoni personali, l-individual programme approach li jrid ikollok biex tagħti lill-persuna l-ħteġijiet li għandha bżonn. 

DR MIRIAM CAMILLERI: Fuq dan il-punt tas-psychologists u s-social workers, biex tagħmel ix-xogħol tagħhom sewwa huwa much more time intensive minn dak ta’ psikjatra u ta’ tabib ġenerali. Fil-fatt ma’ psychologist trid tagħmel intervention li tista’ teħodlok 40 minuta, siegħa, biex tagħmilha sew u trid tagħti ħafna sessions. U ma’ persuna waħda qiegħed taħdem. Jiġifieri għalhekk hemm dan in-nuqqas. Issa jekk għandek xi ħadd li qiegħed fi kriżi u għandu bżonn ta’ psychological assessment, dan irid isirlu dak il-ħin u mhux isir ġimgħa jew ħmistax wara! 

Is-social workers they have to follow their patients, they have to be with their patients il-ħin kollu. Veru li marda waħda imma l-factors kollha jkunu a spider’s web kbira; dawn ikollhom problemi ta’ xogħol, problemi ta’ lingwa, problemi ta’ housing, problemi ta’ flus, problemi ta’ relazzjonijiet, eċċ., u miskina social worker waħda! Anke jekk ikollha każ wieħed, sakemm qiegħed issemmi dawn l-affarijiet kollha tilħaq tgħejja, aħseb u ara jkollok workload ta’ xi 25 każ! Għat-tabib faċli jgħid li jrid jgħaddi quddiem social worker biex jgħinu fuq housing lill-pazjent u bħal dan ikollha xi sitta oħra. Bir-rispett kollu, jien tabiba u qiegħda ngħid kontrija stess, imma t-tabib jgħid x’medikazzjoni hemm bżonn imma mbagħad hemm il-problema tal-housing. 

Jekk dan m’għandux support kollu ta’ xejn! Għalhekk l-ewwel semmejt li 50% tal-involuntary cases qed jgħidu li m’għandhomx support barra. 25% tal-voluntary qed jgħidu li m’għandhomx support barra u t-third country nationals qegħdin f’sitwazzjoni aktar agħar. Jiġifieri dawn toħroġhom mill-isptar imma jekk m’għandekx support hemm barra, dawn se jerġgħu jispiċċawlek l-isptar! Inti lil min trid biex jagħti s-support? Għandek bżonn lis-social workers jew lill-care workers. Trid nies li jistgħu jakkompanjawhom lil dawn il-pazjenti. 

DR JOHN CACHIA: Plus il-familja. 

DR MIRIAM CAMILLERI: U għalhekk nerġgħu niġu għall-community care services inġenerali. Kif qal Dr Cachia, l-affarijiet jieħdu s-snin biex isiru, jiġifieri dak li niddeċiedu llum, jaf jimmaterjalizza għaxar snin oħra, 20 sena oħra! Imma jekk ma jinbediex u jekk ma jiġix sostnut ma jsir qatt! L-ewwel konna qed nitkellmu fuq l-acute beds u semmejna li Sqallija għandhom erbgħa biss. Imma jista’ ikun li għandhom inqas acute beds għax għandhom aktar riżorsi umani. Jekk inti tiżviluppa l-community care services, fejn idealment, biex immorru għal utopia, il-pazjent qatt ma jkollu bżonn jidħol fi sptar tant ikollna community care services tajbin u tant ikollna primary mental healthcare tajjeb. Pereżempju, kif qal Dr Cachia, fl-Awstralja, lit-tfal jarawhom fl-iskejjel stess. Dawn m’għandhomx is-sistemi tagħna. 

It-tfal ma joħorġux mill-iskola. Forsi jkollok każ jew tnejn li jkollhom bżonn joħorġu mill-iskola. L-idea li konna pprovajna nagħmlu tal-emergency psychiatric response service huwa biex ikollok rispons immedjat. L-ambulanza mhux toħroġ biss għax waqa’ xi ħadd imma toħroġ armata b’psychiatric nurses u b’tobba plus li tiltaqa’ mal-pulizija u jmorru on the spot, biex flimkien jimmaniġġjaw is-sitwazzjoni li jkollhom quddiemhom. Is-sitwazzjoni tant tista’ tiġi de-escalated li lanqas ikun hemm bżonn admission. U mhux tara sitt karozzi tal-pulizija jiġu l-isptar ma’ pazjent wieħed, u dan kollu mbeżża’ u mbagħad jispiċċa Mount Carmel, jagħmel weekend ma jara lil ħadd għax jinzerta l-weekend u allura jgħaddu 48 siegħa ma jarah l-ebda speċjalista! Imbagħad min jaf kemm se jdumlek ġewwa Mount Carmel u jerġa’ lanqas għandek is-support fil-komunità. These are the real problems and the real issues. Aħna nemmnu ħafna fl-emergency psychiatric response service u dak irid ikun 24/7. Għalissa konna qed nippromwovu li l-base tiegħu jkun Mater Dei, fil-Casualty, imma l-ideal hu li kull area jkollha dan is-servizz. Jekk l-inċident kien Ħal Qormi, mhux taqla’ ta’ Mater Dei imma toħroġ ta’ Ħal Qormi. Ovvjament in 20 years time. 

ONOR. DEO DEBATTISTA: Imma riżorsi umani mhux faċli. Naqblu f’kollox u xorta mhijiex is-soluzzjoni ta’ dawn il-kondizzjonijiet u r-raġuni hi li pereżempju, fil-pajjiżi Nordiċi, li għandhom servizzi tajbin ħafna, xorta waħda għandhom numru għoli ta’ konsegwenzi. 

DR JOHN CACHIA: Iva, imma mbagħad hemm raġunijiet oħra għal dawk il-konsegwenzi. 

ONOR. CLAUDETTE BUTTIGIEG: Ma ninsewx ukoll ir-rata għolja ta’ suwiċidji li hemm f’dawn il-pajjiżi. 

DR JOHN CACHIA: Irridu nkunu skjetti u sinċieri. 

ONOR. CLAUDETTE BUTTIGIEG: It-temp jgħinna lilna filwaqt li lilhom ma jgħinhomx. It-temp lilna jgħinna f’dak li għandu x’jaqsam ma’ suwiċidju. 

DR JOHN CACHIA: Il-problema tas-suwiċidju s’issa tidher li hija stabbli. Nisperaw li nibqgħu hekk. U nibqgħu hekk jekk in-nies jitkellmu meta jkollhom problema; speak out if you have a problem. Dak huwa l-bottomline. Nappellalkom hawnhekk, issa li dalwaqt se tkunu qegħdin tagħmlu l-house visits, biex ma tiddejqux tistaqsu din il-mistoqsija fundamentali; inti qatt kellek il-ħsieb li ttemm ħajtek? Jekk jiġi xi ħadd quddiemkom b’din it-tip ta’ sitwazzjoni tiddejqux tistaqsuh il-mistoqsija. Dik il-persuna li tistaqsiha l-mistoqsija tista’ ssalvalha ħajjitha! 

ONOR. DAVID AGIUS: L-ewwel nett grazzi Dr Cachia. Jien qed nifhem li inti qiegħed taħdem biex persuni b’mard mentali jiġu kkonsidrati bħala persuni b’diżabilità. Jien qed nifhem li din hija għal kull ċirkostanza jew irridu nagħmlu analiżi tal-pazjent partikolari? Jiġifieri pazjent A jista’ jiġi meqjus bħala persuna b’diżabilità u pazjent B jista’ jkun li ma jitqisx bħala persuna b’diżabilità? 

DR JOHN CACHIA: Naħseb din irridu nagħmlu deżamina ċara ta’ x’inhi d-definizzjoni tad-diżabilità. 

ONOR. DAVID AGIUS: Id-definizzjoni qiegħda fil-Konvenzjoni. 

DR JOHN CACHIA: Eżatt. Id-definizzjoni hija; din il-persuna kapaċi tagħmel l-affarijiet li huma mistennija minnha fl-età u fl-abilitajiet tagħha? Teżisti d-definizzjoni. Il-problema qiegħda two way. Hemm persuni li għandhom issues ta’ saħħa mentali li ma jridux jiġu kkonsidrati li għandhom diżabilità. U meta jagħmlu dik it-tip ta’ deċiżjoni ma jkollhomx il-benefiċċji li għandhom persuni oħra li għandhom diżabilità, fosthom il-benefiċċju tad-diżabilità, il-benefiċċju fit-tul, it-tapering, eċċ. Irridu noqogħdu attenti … 

ONOR. DEO DEBATTISTA: Pereżempju fuq l-iskizofrenija teżisti din it-tip ta’ għajnuna. Naħseb dak li qed jgħid il-kollega huwa dan; Are you going to widen the spectrum? 

DR JOHN CACHIA: I think what you need to do is to analyse lil dik il-persuna li għandi quddiemi biex nara hijiex kapaċi tmur għax-xogħol. Kapaċi tkun produttiva? Għandha l-iskills u l-ħiliet meħtieġa biex tkun tista’ tgħix b’mod dinjituż, mingħajr ma tiddependi fuq il-pajjiż biex ikollha xi ħaġa fil-but u biex tgħix ħajja diċenti? Din hi l-issue kollha. L-issue kollha trid tkun id-deżamina tal-persuna. Onor. Agius, ma nistgħux nitfgħu lil kulħadd f’basket wieħed għax jekk inti għandek persuna, li minkejja kollox, qiegħda tagħmel l-isforzi kollha tagħha biex timxi ‘l quddiem ... 

ONOR. DAVID AGIUS: Biex ma nitfgħux lil kulħadd f’keffa waħda jrid ikun hemm espert, jiġifieri lilna l-politiċi jrid ikun hemm xi ħadd li jagħtina policy jew għallinqas analiżi ta’ policy, jew draft ta’ policy, biex inkunu nistgħu naħdmu fuqha. Dan huwa xogħol li jista’ jagħmlu l-Uffiċċju tiegħek jew irid jagħmlu xi ħaddieħor?  

DR JOHN CACHIA: Sfortunatament le, għax l-iskills u l-kompetenzi hemmhekk huma aktar kompetenzi ta’ psikjatrija, ta’ psikoloġija u ta’ multi-disciplinary approaches tal-assessment tal-individwu u l-kapaċitajiet tiegħu. 

ONOR. DAVID AGIUS: Qiegħed ngħidlek hekk għax bħalissa, quddiemna fil-Parlament, għadu kif kellna l-Ewwel Qari ta’ żewġ Abbozzi ta’ Liġi li huma relatati mal-persuni b’diżabilità. U jekk mhux se nieħdu din l-opportunità issa, kif għandna dan it-tibdil fil-liġijiet ta’ pajjiżna, dak li qed tgħid inti min jaf meta jkun jista’ isir! L-ewwel indikazzjoni li nista’ nagħti hija li fis-sigħat li ġejjin ħierġa din il-liġi u m’iniex aware li tinkludi fiha dan li qed tgħid inti. U allura hemm bżonn naraw li nagħmlu xi ħaġa biex dak li qed tgħid inti għallinqas nagħtuh lil pajjiżna, jekk qed naqblu fuqu.  

DR JOHN CACHIA: Wieħed mis-suġġerimenti li kont għamilt lill-Kummissjoni Nazzjonali Persuni b’Diżabilità, kif kienet ifformata fi żmien is-Sur Scicluna, kien li l-analiżi tad-diżabilità trid issir fuq il-kapaċità tal-persuna. Il-klassifikazzjoni trid tkun abbażi tal-abilità tal-persuna. Illum jeżistu classification models ta’ kif tanalizza kull tip ta’ diżabilità mill-abilità tal-persuna konċernata. Waħda mill-oġġettivi li forsi nistgħu nitfgħu f’dan l-Abbozz ta’ Liġi hija din u ċjoè il-mod ta’ kif tiġi assessjata diżabilità ma tistax tibqa’ ssir għax il-persuna hija nieqsa mid-dawl, imma jekk il-persuna hija nieqsa mid-dawl, x’konsegwenzi għandha fuq il-mobilità tagħha, fuq l-attitudni tagħha, fuq l-abilitajiet tagħha u fuq il-psikoloġija tagħha. Inti trid tmur for a functionality classification approach. 

ONOR. DAVID AGIUS: Naħseb li qegħdin f’mument li nistgħu nerġgħu niddiskutu, naraw li l-liġi li se tkun ippubblikata fis-sigħat li ġejjin ... 

ONOR. CLAUDETTE BUTIGIEG: Ħarġu lbieraħ dawn iż-żewġ liġijiet. 

ONOR. DAVID AGIUS: Imma ġew ippubblikati? Mela qed jgħiduli li ġew ippubblikati lbieraħ. Fil-każ intellgħu kopja ta’ din il-liġi li semmejna u ngħaddulek kopja tagħha. It-tieni punt li xtaqt insemmi; għandna persuni b’issues ta’ saħħa mentali li huma meqjusa bħala persuni b’diżabiltià? Għandna persentaġġ tagħhom? 

DR JOHN CACHIA: M’għandniex persentaġġi. U l-problema qiegħda hawn ...  

ONOR. DAVID AGIUS: Jiġifieri f’Mount Carmel nafu kemm għandna persuni b’diżabilità li għandhom ukoll mard mentali? 

DR JOHN CACHIA: Issa fhimtek. F’Mount Carmel żgur li għandna numru ta’ persuni li qatt ma kienu fid-dinja tax-xogħol jew li nkellha għamlu ftit żmien fid-dinja tax-xogħol. Il-kwestjoni trid tkun l-analiżi ta’ dik il-persuna. Pereżempju, x’inhuma l-isfidi li għandha persuna li tabbuża mid-droga biex din tidħol lura fid-dinja tax-xogħol, biex ma tibqax tiddependi fuq l-€400 li jagħtuha u meta jispiċċawlha terġa’ tiġi lura Mount Carmel? 

ONOR. DAVID AGIUS: M’għandniex analiżi tal-pazjenti f’pajjiżna li qegħdin f’Mount Carmel jew li huma kkonsidrati li għandhom … L-ewwel nett, għandna lista tal-persuni li għandhom mard mentali? Jiġifieri nafu kemm għandna?  

DR JOHN CACHIA: Għandna żgur lista komprensiva ta’ persuni li jixtru l-mediċini minħabba problemi ta’ saħħa mentali. Għandek id-database tax-Schedule 5 li naħseb fiha nnifisha hija database tajba. Il-kwestjoni kollha qiegħda hawn; noqogħdu attenti ferm li ma nitfgħux lil kull min hu … Pereżempju, smajt lil persuni li għandhom bipolar disorder. Dawn meta jkunu f’depressive mode, ma jkunu kapaċi jagħmlu xejn. Kif ikunu f’maniac mode jtajru kollox u jagħmlu ħafna affarijiet u jkunu kreattivi, eċċ. Wieħed irid jieħu konjizzjoni ta’ din is-sitwazzjoni u jgħid; dan il-bniedem x’inhuma l-abilitajiet tiegħu? U minn hemm nibnu l-profile ta’ x’għajnuna għandu bżonn. Però iva, għandna persuni li għandhom sfidi ta’ saħħa mentali li ma jsibux xogħol. Għandna nies b’issues ta’ saħħa metnali li jiddependu fuq l-€400 tar-relief. Imma dawk in-numri jistgħu jagħtuhomlok tas-Social Services. 

ONOR. DAVID AGIUS: Għandi d-dubji tiegħi imma niċċekkja wkoll. Nassumi u nifhem li persuna b’mard mentali jkollha wkoll problemi legali, problemi ta’ diffikultà mal-qrati eċċ., u forsi jkollha wkoll problemi mal-familjari tagħha. Bħala Kummissarju, l-Uffiċċju tiegħek jista’ jgħinhom fl-aspetti legali jekk dawn ikollhom bżonn imorru l-Qorti jew ikollhom bżonn jagħmlu affarijiet relatati ma’ separazzjoni jew affarijiet oħra li ngħaddu minnhom matul ħajjitna, bħal pereżempju jridu jagħmlu xi kuntratt, testment, eċċ? 

DR JOHN CACHIA: Aħna m’għandniex dak is-servizz però meta jkellmuna n-nies bi sfidi ta’ saħħa mentali fuq dawn l-affarijiet, u iva jkellmuna fuq dawn l-affarijiet, aħna nistradawhom lejn il-persuni professjonali li joffru dak it-tip ta’ servizz. Aħna ma noffruhx dak is-servizz. 

ONOR. DAVID AGIUS: Imma mhux governattivi. 

DR JOHN CACHIA: Mhux governattivi. Hemm uħud li jużaw l-avukat tal-Legal Aid. Jien ilni nagħfas fuq Mount Carmel Hospital biex ikun hemm ... Waħda mill-affarijiet li ddejjaqni bħala Kummissarju hija li hemm id-dritt tal-pazjent li jista’ jisfida l-fatt li tqiegħed kontra l-volontà tiegħu fi sptar mentali imma f’seba’ snin no one challenged it! Din tinkwetani li ma kien hemm ħadd who challenged il-fatt li nżamm kontra l-volontà tiegħu f’faċilità psikjatrika! Biex tagħmilha din trid tagħmel kawża lili fil-Qorti. Lili tinkwetani li m’hemmx a legal service għall-użu tal-pazjent. 

ONOR. DAVID AGIUS: L-uffiċċju li jieħu ħsieb persuni li għandhom mard mentali, kif mhuwiex attrezzat b’mod legali wkoll? 

DR JOHN CACHIA: Il-problema qiegħda hawn; jien qiegħed hemm biex niddefendi d-drittijiet ta’ dik il-persuna. Issa jekk jien qed inpoġġiha, bil-firma tiegħi, biex toqgħod kontra l-volontà tagħha, ma nistax nagħmel kawża lili nnifsi! 

ONOR. DAVID AGIUS: Le, mhux għal dik qed nirreferi. Qed nirreferi għal dawk il-persuni li nafu li għandhom problema ta’ mard mentali u li nafu li se jkollhom bżonnijiet legali. Min qed jagħti kashom dawn in-nies? 

DR JOHN CACHIA: Fil-fatt hemm bżonn xi ħaġa differenti, bħalma għandek is-servizz tal-psikologu fl-isptar u s-servizz tas-social worker wasal iż-żmien li nitkellmu dwar dan is-servizz ukoll.

ONOR. DAVID AGIUS: Dan is-suġġeriment li qed nipprova ngħid. 

DR JOHN CACHIA: Suġġeriment li wassaltu jien ukoll. Hemm bżonn li jkun hemm a legal service għas-servizz tal-pazjent. Issa jekk huwiex b’retainer fee, jekk huwiex b’numru ta’ avukati li jiddeċiedu li on a voluntary basis jagħtu ġurnata f’sena, jew avukat impjegat mill-Gvern biex jagħmel dan it-tip ta’ xogħol, … 

ONOR. DAVID AGIUS: Pereżempju, lil dawn in-nies xi ħadd jgħidilhom li għandhom jagħmlu testment? Jekk għandhom xi ħaġa, forsi inti trid tgħix ħajja normali u għandek l-affarijiet tiegħek, imbagħad jiġi xi ħadd … 

DR JOHN CACHIA: Is-social workers jaqilgħu fuq rashom għax jipprovaw jagħmlu dawn it-tip ta’ affarijiet! Min jaf kemm-il darba jkollok social workers li jiġu attakkati mill-familjari għax jipprovaw ...

ONOR. DAVID AGIUS: Qegħdin naqblu. U ‘l hemm irrid nasal. 

DR JOHN CACHIA: Hemm insensitivitajiet kbar ħafna u abbużi. Pereżempju, xi ħadd jirċievi kont ta’ taxxa fuq proprjetà li nbigħat f’ismu u dan lanqas biss kien jaf li nbigħat f’ismu! Imbagħad immorru nirriċerkaw u nwaqqfu kollox. Dawn huma sitwazzjonijiet li ġraw. Kien hemm persuni li tpoġġew fuq ordni tal-Qorti. Bniedem li kien interdett mill-mara tiegħu u din ħarbitlu bil-flus b’kollox. Dan il-bniedem kien interdett minn xi ħadd li jiġi minnu u aħna sibna li kien hemm bażi ħażina fuq l-interdizzjoni tiegħu. U b’hekk ġie xolt mill-interdizzjoni tiegħu. Meta mmur narah - għax illum jgħix f’dar psikjatrika fil-komunità – jgħidli li jien wellidtu mill-ġdid! Dawn huma s-sodisfazzjonijiet ta’ dawn it-tip ta’ sitwazzjonijiet. Aħna nixtiequ nimbottaw lil min hu fid-dover li jagħmel dan is-servizz biex jagħmel dak li għandu jagħmel. Din tar-retainer fee tal-avukati hija waħda minnhom; li għandu jkun hemm jew avukat b’retainer fee għas-servizz tal-pazjent, jew avukat impjegat mill-Istat li jagħti din it-tip ta’ għajnuna. 

IĊ-CHAIRPERSON: Hawn aktar rimarki? L-Onor. Stephen Spiteri. 

ONOR. STEPHEN SPITERI: Dr Cachia, aħna nnotajna li l-Uffiċċju tiegħek huwa understaffed waħda sew biex jieħu ħsieb is-sitwazzjonijiet li inti tiffaċċja, b’mod speċjali dak li intom qajjimtu issa dwar l-affarijiet legali. Inti għandek backup legali fl-Uffiċċju tiegħek? 

DR JOHN CACHIA: Il-backup legali li għandi jien huwa biex jien inkun nista’ nagħmel is-servizzi li huwa mansjonat l-Uffiċċju biex jagħmel skont il-liġi, jiġifieri pereżempju, li jiġu ppreżentati l-Qorti l-persuni li jiġu interdetti jew inkapaċitati temporanjament, jiġifieri Schedule 11, ta’ dawk il-persuni li jingħataw ċertifikat ta’ nuqqas ta’ kapaċità mentali; rispons għal deċiżjonijiet tal-Qorti fir-rigward ta’ persuni li jinżammu l-isptar għax għandhom issues ta’ saħħa mentali; ittri legali b’risposti legali lill-persuni legali li jiktbulna dwar ċerti drittijiet biex inkunu nistgħu niggwidawhom minn fejn l-aħjar li jimxu, però s-servizz legali tiegħi qiegħed tailored għall-ħteġijiet li għandu l-Uffiċċju tiegħi, strettament għall-Uffiċċju tiegħi. Jien m’għandix il-mansjoni within the law li nkun nista’ noffri servizz legali. 

ONOR. DAVID AGIUS: Irridu nibdlu l-liġi. 
DR JOHN CACHIA: Jew tinbidel il-liġi jew l-Istat jiddeċiedi li għandu joffri dak it-tip ta’ servizz hu. 

ONOR. DAVID AGIUS: Li jagħmel sens. 

IĊ-CHAIRPERSON: Hawn aktar mistoqsijiet? (Onor. Membri: Le) Nirringrazzjakom.  

Fis-6.00 p.m. id-diskussjoni fuq is-suġġett ġiet fi tmiemha u l-Kumitat aġġorna għal data u aġenda li jiġu komunikati aktar tard. 

